
Foi a finais dos anos sesenta
cando xurdiu o que poderiamos
considerar como a primeira for-
nada de cantautores comprometi-
dos coa causa galega, en gran
parte influenciados polos seus
contemporáneos franceses Leo
Ferré ou Brassens. Naqueles pri-
meiros discos pequenos, de catro
cancións, atopábanse por primei-
ra vez textos musicalizados de
Celso Emilio Ferreiro -o poeta
fundamenteal- ou de García Lor-
ca. Co tempo engaderíanse á lista
nomes coma os de Luís Pimen-
tel, Uxío Novoneyra, Álvaro
Cunqueiro ou Darío Xoan Caba-
na. Temas como O Camaleónde
Vicente Araguas, Noiturno de
adolescente mortode Xoan Ru-
bia, Un Homede Benedicto, Bri-
la raio de aurorade María e Xa-
vier, No desterro de Miro Casa-
bella ou Cabaleirosde Jei No-
guerol resultan hoxe entrañables
de escoitar se un non é quen de
retrotraerse no tempo. Todos eles
foron editados no mítico selo ca-
talán Edigsa. 

Os pioneiros
Data histórica: Abril de 1968,

recital fundacional da ‘Nova
Canción Galega’ na Facultade de
Medicina de Santiago a cargo de
dous mozos, Benedicto e Xavier.
Un ano antes, e na mesma uni-
versidade, o recital de Raimon
fora posible pola consecución
por parte dos estudiantes dun es-
pacio propio para a discusión e o

debate dentro do mesmo recinto.
Anos máis tarde, coa ocupación
policial das aulas, eses foros de
liberdade quedaron pechados ata
a morte do dictador

Xerardo Moscoso, Vicente
Araguas, Guillermo Roxo, Miro
Casabella e mailos dous nomes
antes mencionados formaron da-
quela o núcleo primixenio de Vo-
ces Ceibes, ó que se incorporían
axiña Bibiano e Suso Vaamonde.
A maior parte deles publicaron
Ep’s en solitario na editora Edig-
sa/Xistral/Galaxia ata que en
1970 apareceron nun álbum co-
lectivo editado en Francia -Cerca
del mañana- xunto con represen-
tantes doutras nacionalidades
(entre eles Imanol, Lluis Llach,
Adolfo Celdrán, Elisa Serna e
Pablo Guerrero). 

O réxime endurécese. Folgas,
asambleas universitarias e con-
centracións do movemento obrei-
ro son violentamente reprimidas.
Marzo de 1972. Amador Rey e
Daniel Niebla, dous traballadores
da factoría Bazán de Ferrol resul-
tan feridos de morte nunha carga

policial. A forte represión deses
anos e a imposibilidade de actuar
provocou o desmembramento de
Voces Ceibes. Xerardo Moscoso
exiliouse en Suiza e Benedicto
marcha a traballar a Portugal a
carón de José Afonso. Xa de vol-
ta, e a partir de 1974, comezaron
a sucederese os recitais multitu-
dinarios co seu inseparable Bi-
biano. 

Os cantantes que utilizan o ga-

lego son procesados ou multa-
dos, incluidos Juan Pardo e An-
drés Dobarro. Dous de marzo de
1975: faise público o manifesto
do ‘Movemento Popular da Can-
ción Galega’ asinado pola maio-
ría dos músicos comprometidos.
Naquel concerto actuaron os gru-
pos Candieira, Folk Ceibe, Fuxan
Os Ventos, Os Xoglares e o can-
tante Manoel Hermida. Bernardo
Xosé engrosou daquela a lista de

músicos que se expresaban na
nosa lingua. 

A profesionalización
25 de xuño de 1976: actuación

de Bibiano e Benedicto no home-
naxe a Santiago Álvarez na Co-
ruña. Xuntos ámbolos dous farí-
an a presentación en Madrid e
Barcelona do espectáculo ‘Agora
entramos nós’. Era o fin de anos
de silencio e de amateurismo. 

Fuxan Os Ventos -o supergru-
po por excelencia da canción ga-
lega-, Xosé Manuel Conde e os
máis líricos Luís Emilio Batallán
e Amancio Prada, entraron de
cheo no momento máis doce da
nosa canción, os anos que van
dende 1975 ata 1980, os anos das
grandes vendas de discos e da
aceptación popular sen preceden-
tes. Consolidáronse entón Pilo-
cha, Antón Seoane/Rodrigo Ro-
maní, Xocaloma, María Manoe-
la, Saraibas, O Carro, Mareira... e
algúns outros

As actuacións en directo sucé-
dense por cada recuncho do país
e fóra del. O Himno Galego pe-
cha tódolos mitins progresistas
da transición. É a hora do reco-
ñocemento para dous grandes
compositores: Pascual Veiga e
Xan Montes Capón. Pola contra,
Suso Vaamonde foi forzado ó
desterro por ‘unha desafortunada
frase’ que hoxe en día pasaría de-
sapercibida. 

Emilo Cao coa súa arpa rein-
venta ‘O Celtismo’. Outros no-

Sen lembranzas, non existimos. Agora que se cumpren vintecinco anos de case todo, abramo-las
xanelas para airear dunha vez a nosa verdade. A Canción Galega agocha duros anos de loita, nomes
ilustres e moitos croques nas comisarías. Dende Voces Ceibes ata Milladoiro. 1968-1980: máis de dous
lustros de triunfal legado discográfico agardando o recoñecemento. Cando menos, o noso.

A nosa canción
tamén fixo historia

Un repaso ós nomes que cambiaron o discurrir da música galega

Imaxe do primeiro
disco de Mareira,
editado por Xeira

en 1980.

——— � ———

A casete clandestina
“¡Amnistía e liberdade!” é a frase que máis se escoita durante toda a

grabación do Homenaxe a Santiago Álvarez. Se Lluis Llach deixou para a
posteridade aquel “Barcelona Gener de 1976”, este emocionante testemu-
ño -convenientemente restaurado- podería servir como ilustración dun
tempo e dun país que despertaba da longa noite de pedra reclamando am-
nistía política. B&B xuntos, os nosos Simon & Garfunkel. 

Entre o berro e a indignación dos asistentes eles dous souberon dar o
mellor do seu repertorio, furando as negras tebras ó son quente dunha gui-
tarra, espallando como faíscas o latexo e a mensaxe de optimismo vindeiro
que aínda hoxe atesouran as súas cancións. Só hai que achegarse a elas.
¿O premio? O recendo a ilusión. A ilusión que tiñamos en 1976.    PASA Á PÁXINA SEGUINTE

